
tevelengae ’a omi’a dhona tapaovalrivalrisi solate. masekelreni ’a
ongelrece macani, kiianapi’a, kapahanaanaenga tovi ’akodhaadhaonga, 0’1
tatoviedha vila’adha soilro dha’anenai, so’ete ’apolre’edha. ilrae la
laa’adhili ’iniyaveelainai dhoace, ’1sakevenai Iriso’o molatadhe, mani
alranai todhaaonga li’ange toapaapange, maatahea padhaace,

lalini ’intato’iidheme mopelai, ’anosikaelae, mopelai, mopelai.

madhalamengalrao molrahalre ’angato, ’angato ’a omi’a solate taidhi’i,

1’adhidhaalinga tevelengae. ta’onae vila’adha madhaona solate taidhi’i,

hingihingi ’angato, liavisi angato, mimilriki ’angato, makataamani ’angato.

lo mokelani ziki ta’italetalekae, 1’amaamadhalaengalrao moa molrahalre,
kone dhona takangetangetana, katoalraalrai madho, kone poa vahangeli,
pakavoloololroko vahangeli. madhalamengalrao iki aleveeni angato
toloholrae, dheedhedhe takalrolro li’ange 1ki vekenelre, mii’ata a’ipi ovale
takapahanaanae. lani kaamai kalalrapa’ae, niyomale kalalrapa’ae omale
lalalri, mani siyalalalralrao, kilriilriho’olrao

mahadhaolongalrao ’omalenge ’apece.

aolrolai solate

0’1 dha’anenai alrikodhae ta’odhaaonga valevalevalae,
kinakaiconganae ka solate, omi’a lamolaidha aolrolai, madhaadhalame
tahokoko titina. olriho’o to’ahaki valevale li’ange mani oa nga’anga’atoe
iedhenge, poa tota’ailoko to’akene, mani tokahadhoho iki ta’iloko.

0’1 kasiisa’1 tahokoko ’a mataka’aa’ae ka solate, omikidhe
takaamemelre’e ovale, kakeekolai okoko, takasolovoko votolro’o, mani
ikine kasii’i ngodhoi, sana kataadhi’ingai tevelengae, ’anolake’e ovili
laalakeni tahokoko titina, moa
nga’anga’atoe ’ikanekane, ’osahiyo. mavahe’engai tahokoko titina, mani
toloholrae polidhao tahokoko aolrolai, mii’a dhona aolrolai takahomihalre,
ikidhe vila’adha ’inisalrikadhale, ’osahiyo masalaalalra’a.

malroolaimao, odholrokamao ka poelre 0’ipi
solate, akadhalameniyae omoli la linali omiki ’ina solate,
omiki ’apa’akasalraimao laa’adhimao, omiki tevelengae ta’anodhao, omiki
dhona kikahimohimohaeli valevalevalae, omiki dhona kataka’aa’ae

tahokoko, amoa’ipilraidhe mokela lo vilrivilrivilrilaenga.

